
偉大 ê 西部武俠  

朱一貴 ê 原名叫「租」,伊 ê 祖籍是漳州府長泰縣。早期就來台

湾,(有人講伊是鄭成功 ê 武将)bat 做過小官員(備註一)。但是被免職

後，t„鳳山縣母頂草地(現時林邊溪南岸)飼鴨仔過生活。 

伊 teh 趕幾百隻鴨群 ê 時，真像有訓練過 ê 軍隊聴将官 ê 命令，鴨仔

群 t„朱一貴竹桿指揮之下，行動一致，真有規矩。所以村民認定是一

項奇蹟，koh khah 尊敬伊。伊做人眞有義氣 koh 武俠 ê 精神。若是有流

浪人來 chhöe 伊，想 beh 倚靠伊，伊攏會用真 chhe°-chhau ê 鴨仔肉餐

招待。  

 

遇著天災地変向政府 ê 悪政進攻 

康熙五十九年(西元 1720 年)  ê 冬天 bat 發生寒冷 kap 大地震 ê 天災。

民心不安。過轉年 ê 春天，鳳山縣 (縣治 t„興隆莊，現此時 ê 舊城)  縣知

季丕晃被罷官後，官位無人補充。所以由台湾知府 (備註二)王珍兼職。

但是王珍政務交 h³伊 ê 第二囝，伊本人一方面好色，荒淫過日子，另

一方面苛求責備。比如講若 chhöe 無證據，tö 用祕密結社作藉口掠人，

或者用違法進入原住民居住山地區 chhò 柴作理由，處死刑。所以社會

情勢真 bái 。  

 

只有革命而巳 

羅漢門(現時楠梓以溪附近 )有一個住民名叫黄殿，伊帄常時 kap 朱

一貴交際真深。黄殿認爲朱一貴 ê 姓 kap 明朝仝姓，招呉外 kap 李勇等

幾十人(備註三 )，選朱一貴作頭領首，火燒出師表結盟，然後隨人募集

部下幾百人， t „四月十九日成軍。大旗仔寫大元帥朱，用暗暝黒暗 ê 時

攻擊府治(備註四 )南方 ê 要塞崗山唐汛  (現大崗山西邊山麓)。警報送到

府治 ê 時，頂下大細逐家攏真 tiõh 驚，˜知 beh 按怎應付。彼當時 ê 台

湾鎮總兵歐陽凱無能，所以失去應急 ê 機會，h³朱軍得到機會攻破總

張文岳 ê 軍隊，而且拾著真 chë 武器弾藥，順勢攻到大湖。因爲受到朱

軍勝利 ê 鼓舞，各地不帄分子陸續參加。其中下淡水溪邊客家族 ê 杜君

英 ê 勢力特別強， t „廿七日占領鳳山縣治。  

 

五月初朱、杜聯軍攻迫府治 ê 時，所有 ê 文武官員攏相爭 chhöa 眷属

tùi 台江(備註五 )坐船經過鹿耳門逃走去澎湖島。逃走 ê 有巡台厦兵備道

梁文宣、台湾知府王珍、海防同治王礼、台湾知縣呉觀城、諸羅知縣

朱某等。另外守軍歐陽凱 t„混乱戰中 h³部下殺死，守備胡忠義、千總

蔣子龍，把總林彦石戰死。游擊列得紫 kap 守備張成両人受掠。  



 

移民軍組織新政府 

最先攻入府治是杜軍。杜軍 t„鎮署設營駐兵；朱軍 t„道署設營駐兵。

両軍即時貼公告安定民心，並且巌格禁止殺人、搶掠。赤崁樓有鄭家

時代 ê 武器庫，関 t„  hia 四十年久無人去 chhöe。 In 拍開門發現真 chë

大砲、刀槍、硝礦彈藥。  

仝日，諸羅縣人頼池、張岳、鄭惟晃、頼元改等 chhöa 兵，t „三日後

攻落縣治(現時嘉義)，殺死北路營參將羅倉，斬伊 ê 頭穀。自按呢，除

了 khah 偏僻 ê 淡水以外，台湾全島攏歸 t„移民軍手中。  

百姓稱呼朱一貴作中興王 (另外 mä 有人稱呼伊作義王 )，外號叫做鴨

母王。伊 ê 頭殻頂戴通天冠，身穿黄袍玉帶。伊接收部下 ê 祝賀後，祭

祀天神地祖以及延帄郡王鄭成功，用「永和」作年號。並且授封伊 ê

部下王玉全作國師、洪陣作太師；杜君英、呉外、李勇、戴穆等作國

公；封張岳作將軍，陳燦、蘇天威作候，張阿山、卓敬作都督，蕭斌、

譫遴作尚書。T„ 突然 ê 短時間內底成立文武百官 ê 制度。  

官員逃亡去澎湖島了後，島來本來就是欠缺産物，生活困難，koh 謠

言生謠言，想講移民軍隨時會來攻占，所以計劃 beh 逃亡去厦門 ê 官僚

攏 chi° t „港口。  

 

清軍完成反攻 ê 凖備  

閩浙總督覺羅満保聴著百姓反叛 ê 消息，趕緊去厦門調派福建水師提

督施世驃(備註六 )、南澳鎮總兵藍廷珍去澎島參商對策。奪回 ê 計劃是

徴集士兵一萬二千人 kap 戰船六百外隻。另外，命令福建巡撫呂猷龍

負責補給軍需品，亦命令布政使沙木哈買福建、延帄建寧上遊 ê 米

糧，而且恐驚猶無夠，另外調度浙江、廣東 ê 米運去厦門。目的是 beh

防止米糧 ê 漲價。 

有需要抑制米價 ê 原因是：一方面驚移民軍攻占澎湖島以後，會順勢

攻厦門。Ah 清軍 t„厦門有設營駐兵，將厦門當做基地，到時若無順利，

認定會引起米糧 ê 漲價，人民生活困苦 kap 民心不安。  

總督一方面為著 beh 事先防止惹事，徴集壯丁從軍，増加兵力；一方

面命令 tùi 遠路調來 ê 士兵坐船來厦門，koh 命令 hiah-ê 走路來 ê 士兵

馬上船，kan-nä 允准採購人員上岸。買物 ê 時，照市價購買。按呢，

厦門才 bë 發生民心不安 ê 情況。  

這個真好 ê 建議是總督 ê 幕僚浙江人潘兆吾想出來--ê。伊恐驚士兵對

操作船 ê 技術無熟，所以對有航海技術 koh 有意向從軍 ê 人提出條件，

beh 聘請 in 作五品官。因為按呢，真緊就募集了優秀有航海技術 ê 人。 

 

移民軍發生内亂 



彼時，移民軍發生内亂。最初杜君英 beh h³家己 ê 細囝會三就王位，

但是衆將領全部不服，無法達成，心內非常不滿。移民軍 ê 軍規是巌

格，禁止姦婬婦女。但是杜君英家己掠 7 個婦女將 in 關 t „軍營內。有

一擺，國公戴穆掠一個婦女，雖然˜是姦婬，朱一貴就將這個婦人斬死。

Koh 有一擺，洪陣出賣官位，mä 受斬殺。大家攏驚嚴格 ê 軍法。  

但是只有杜君英―人，認定是伊最先攻入府治，真驕倣，不服軍規。

7 個婦女中間有一人 kap 呉外有親戚関係，呉外拜托杜君英放伊走。杜

君英無准，呉外受氣，beh 出兵攻杜君英。朱一貴派國公楊來 kap 林玉

連來調解，避免出代誌。結果杜君英捉這 2 個人。朱一貴真受氣，命

令李勇 kap 郭國政出兵攻杜君英。杜軍拍輸，就 chhöa 客家軍數萬人向

虎尾溪逃走。杜軍是移民軍主要 ê 戰鬦力，清軍 tú  teh 準備反攻 ê 時，

破壞了移民軍 ê 團結，真可惜。  

 

攻守鹿耳門 

閩浙總督放出風聲 beh 将兵力分作台湾南部、中部、北部三路進攻。

但是伊暗中授錦袋仔 h³施世驃 kap 藍廷珍，命令 in 開船後才拍開讀。

全軍 t„ 6 月 10 日(備註七)  向澎湖出發。開船後拍開錦袋仔閲讀才知影，

原來命令是 beh 祕密集中攻擊鹿耳門。總督放風聲 ê 目的是 beh 分散移

民軍 ê 勢力。但是風聲是˜是有發生効果眞有疑問。  

彼當時 ê 台湾比較的有開發 ê 地區：最北是柴里社 (現時斗六)，最南

是羅漢門，南北攏有設関管制，預防土匪仔 ê 出入。関外 ê 地區攏是無

開發 ê 荒地，亦就是原住民 tòa ê 所在。康熙 36 年浙江人郁永河爲著

beh 採取硫礦來台湾。In 一陣 55 人 t „ 4 四月 7 日向台江出發，23 日才到

淡水。伊有寫「裨海紀遊」旅行記。根據伊寫 ê 旅行記，竹塹 (現時新

竹)到南嵌(現時桃園)ê 中間，無看著半個人或是半間厝。Kap 現在比較

起來，親像 teh kä 囝仔講故事-- leh。  

T„這種情形下，假使移民軍 h³總督 ê 風聲中計， in 是˜是有能力分散

北路 kap 南路去防備真有疑問。實際上，可能無需要分散去防備。因

為清軍無法度南北路進攻。  

不管攻或者守，地點攏是 t„鹿耳門。鹿耳門到底是啥物所在？請問，

爲啥物台江是 t„台湾上蓋先開拓？回答就是台江得著地利。彼當時，

台江地方 ê 海岸有四公里長 ê 内湾，台江西旁靠海，成作一個内港。内

港 kap 外海相接 ê 所在有一個島叫作鯤身島  (現時安帄)。這個島 ê 南方

到二層行溪 ê 溪口，包括鯤身島攏總有 7 個相連 ê 島，名號做一鯤身島

到七鯤身島。毎一個島 ê 形体眞像一尾鯤魚浮 t„海面。一鯤身島 ê 北旁

有一個砂州叫作鹿耳門。這個砂州南旁 ê 對岸叫作北社尾，北旁 ê 對岸

叫作加老湾。Tùi 外海 beh 入内港 ê 船一定 ài tùi 鹿耳門 ê 北旁或者是南

旁。南口 ê 水路比較深 koh 闊，mä 比較安全。北口 ê 水路比較淺，水



路是彎彎 khiau-khiau 真危險。所以大部份 ê 船攏 tùi 南口入港。因為

按呢，荷蘭人 t„南口築城防衛，但是 in 認定北口無需要，˜-chiah 北口

攏無設防衛設備。鄭成功攻破荷蘭人 ê 時，伊 chhöe 熟悉水路 ê 人 t„北

口挿水路標誌，預測漲水 ê 時間，等待滿潮時進港，所以攏無遇著抵

抗，順利進入台江 ê 内港。  

 

移民軍戰輸 

清軍 t„ 6 月 16 日攻到鹿耳門口，kap 鄭成功仝款 tùi  北口進入台江。

清軍會 tàng 順利 tù i 北口入港是因為在地人王作興 kap 陳友  (備註八 )  

chhöa 路 ê 功勞。移民軍 ê 勇將蘇天威 t „一鯤身島砲台迎戰清軍 ê 攻擊，

並且派小船仔攻擊清軍，双方激勵戰鬦幾點鐘，無分輸贏。‹-koh 移

民軍 ê 火藥庫去 h³清軍砲彈炸著以後就無啥法度。砲台 hông 炸掉，一

鯤身島當日就 h³清軍佔去。  

過轉日，移民軍派楊來、顏子京、張阿山等帶領八千人 beh 奪回一鯤

身島，但是遇著藍廷珍 ê 守備好，無法度奪回。戰場擴大到四鯤身島。

朱一貴家己帶領幾 á 萬人 ê 部隊參戰。朱一貴 t„牛車頂裝護身盾，組織

戰車部隊，歩兵隨戰車進攻清軍，清軍開始變成無法抵抗 ê 地歩。但

是藍廷珍督戰砲兵部隊用強烈 ê 砲火攻擊，両軍死傷真嚴重。這個時

陣有制海權 ê 清軍 tùi 軍艦砲擊。所以移民軍受著決定性 ê 敗戰，不得

不退去街仔内。Chhun--落-來 ê 戰略是退去諸羅山區抵抗，或者是 koh 

再試一擺帄地應戰。移民軍已經戰輸，koh 再歹運 ê 代誌就是下淡水溪

ê 客家族候觀徳、李直三等自朱一貴起叛以後就互相無相插，但是這擺

竟然挿大清義民軍 ê 旗仔， tùi 移民軍 ê 背面攻朱軍，朱一貴派一部分 ê

軍隊應戰，無奈 mä 是戰輸。  

 

另外一方面，朱一貴採取台江決戰派 ê 意見，將總勢力分西港、 tùi 麻

豆派來 ê 側面部隊、kap 正面守備部隊，做最後 ê 決戰。總是攏˜是藍

廷珍 ê 對手， t„ 6 月 22 日(mä 有人講是 19 日)  台江陷落 t„清軍手中，移

民軍崩潰分散，完全戰輸。  

 

朱一貴帶領一千五百人親手 ê 士兵向北路逃亡。逃到佳里興 ê 時，h³

通敵人 ê 莊脚人出賣，攏中計受掠。除了拼命偸走去山内 ê 小數人，大

部分 ê 人被消滅。  

 

杜君英自從 kap 朱一貴分開了後，集 t „羅漢門，伊看˜ 是勢，答應清

朝 ê 撫順而且投降。  

 



移民軍 chhun 落來 ê 士兵 t „雍正元年(西元 1723 年)  4 月被消滅，台湾

再回復帄静。  

 

祝英雄 ê 靈魂永久帄安  

朱一貴、李勇、呉外、王玉金等主謀者， t„仝年 9 月中旬經厦門押送

去北京受死刑。杜君英等歸順者 mä 是死刑，所以到尾來主謀者 kap 歸

順者攏是死刑，並無両樣。 

 

康熙 60 年 6 月台湾起叛 ê 消息傳到北京 ê 時，皇帝下訓辭講「朕警

告台湾民衆。根據督臣滿保等的上奏，聴到台湾的百姓有起叛。滿保

於五月初十領兵，起程。朕想爾等大家是内地的人民，並非是賊盗。

爾等或者是被寒冷所迫，或者受到不正官員的剥奪，才去招衆人起叛

殺人，了後知悉不能免罪，或者是知識不足妄想強反抗等」。皇帝訓

辭 ê 意思是講伊知百姓不得不起叛 ê 心情是會 tàng 諒解，但是起叛殺

死人總是無應該 ê 代誌。  

 

連雅堂 ê 批評  

台湾 ê 學者連雅堂對這擺起叛 ê 批評有講著「漳浦藍廷珍 ê 幕僚藍

鼎元從軍有寫帄台紀略一本册。伊認定這本册所講 ê 内容有真 chë 會

tàng 採取 ê 所在。藍鼎元有寫著台湾人本來就是真愛叛亂，亂了後被帄

定後隨時就過再亂。但是連雅堂認為這句話是侮恥、輕視台湾人。連

雅堂講伊有聴著延帄郡王入台湾 ê 時，延帄郡王驚部下會 bë 記得宗國，

所以組織天地會，並且家己任會頭。延帄郡王死了後 ê 今 á 日，這個會

ê 會章猶有存在。連雅堂講伊有讀古早歴史誌，  真像延帄郡王 ê 情形叫

做大義，朱一貴 ê 情形就叫做賊盗。中國 ê 歴史家本來就是無一個固定

ê 意見，拍贏就是王，拍輸就是賊。漢朝 ê 高祖 kap 唐朝 ê 太祖攏只不

過是好運而已，無一定是比陳渉 kap 李密較聰明，朱一貴是歹運而

已。」 

 

介紹資料來源 

有関朱一貴叛亂最好 ê 基本資料是藍鼎元 t„雍正元年 5 月所寫 ê「帄

台紀略」(二集)。T„雍正十年有伊 koh 寫「東征集」。這本是收集寫 h³

台湾總兵藍延珍 ê 公文，總共有 60 篇。内容是 teh 講統治台湾 ê 政策。  

黄叔敬是 t„康熙 61 年担任初任 ê 巡視台湾御史，伊 ê 任務是負責監察。

伊有寫「台湾使槎録」。其中 ê「赤崁筆談」雖然是短篇 ê 文章，但是

伊 ê 觀察相當有理論。  

  



叧以外有諸羅縣 ê 學者蔡芳 t „康熙 60 年有寫「帄台始終」，同安縣

人黄耀烱寫「靖軍實録」。魏源 t„道光 22 年  t„ 「聖武記」中有寫「康

熙重定台湾記」。其中「靖軍實録」真早就傳去日本。「新井白石遺

稿」中有一篇主題叫着「靖台實録」， t „享保八年  (日本 ê 年號，相等

於雍正元年 )萍水散人寫「通俗台湾軍談」。眞有趣味 ê 一項代誌是 in

攏同情朱一貴。  

 

伊能嘉矩 ê「台湾文化志」上集  (昭和三年，西元 1928 年刀江書店出

版) 是以清朝 ê 立場觀察，  連雅堂所寫 ê「臺彎通史」下冊是用移民軍

ê 立場觀察。本稿是參考這二本册寫 ê。 

  

備註: 日文翻譯作台語文 ê 時，可能會失去歴史資料 ê 正確性，爲着

beh 避免失去正確性，本翻譯有參考伊能嘉矩著「臺彎文化志」

日文原版書。若有 kap「臺彎文化志」有無仝 ê 所在，或者認爲

有需要補充説明，攏以備註解説。  

 

備註一：分巡兵備道衛署 ê 差役  

備註二：原稿印作治府，應該是知府  

彼當時清朝統治台湾 ê 行政組職是台湾属福建省。省下設府，

府下設州或縣。毎三省設總督，總督有文武統治權。台湾府是

属閩淅總督統轄。府 ê 最高行政官是知府，行政 ê 地址是府治。

縣級是知縣 kap 縣治。  

備註三：原稿印爲幾十人，應該是五十二人  

備註四：原稿印爲府知，應該是府治  

彼當時府級 ê 行政地址是「府治」，行政官是「知府」。  (請

參考備註二 ê 補充説明)  。  

備註五：原稿印爲江江，應該是台江  (現時台南)  

備註六：原稿印爲施世標，應該是施世驃  

備註七：原稿印爲 6 月 60 日，應該是 6 月 10 日  

備註八：原稿印爲陣友，應該是陳友  

 

本文原文是日文，刊 t„『台湾青年』創刊號第 18 頁。陳水簾翻寫作台

文。 
 


